
MAKTAB DARSLARIDA RA’NODOSHLILAR OILASINI O‘QITISHDA 
ZAMONAVIY INTERAKTIV METODLARDAN FOYDALANISH 
 

Azizova Mohiniso Akmalovna 
Buxoro davlat Pedagogika instituti  
Buxoro, Oʻzbekiston 
 
G‘ulomova Sevara Sirojiddinovna 
Buxoro davlat Pedagogika instituti  
Buxoro, Oʻzbekiston 
 
Annotatsiya. Ushbu tezisda ra’nodoshlar (Rosaceae) oilasini maktab darslarida o‘qitishda 6 – sinf o‘quvchilariga 
zamonaviy metodlardan foydalanilgani keltirilib o‘tilgan. Shuningdek, ra’nodoshlar oilasi haqida ma’lumotlar 
keltirilib, bu oila vakillarini (qulupnay va na’matak) o’quvchilarga tushuntirishda STEAM va AR\VR 
texnologiyalarining yanada samarali bo‘lshi haqida fikr yuritilgan. AR/VR texnologiyalari yordamida 
o‘simliklarning morfologik va anatomik tuzilishini vizual tarzda kuzatish hamda zamonaviy interaktiv metodlar 
botanika fanini o‘qitishda o‘quvchilarning ushbu fanga bo‘lgan qiziqishini oshirgani keltirilgan. Zamonaviy 
interaktiv metodlardan foydalanish ta’lim sifatini yaxshilashda muhim ahamiyatga ega ekanligini ta’kidlab o‘tilgan. 
 
Kalit so’zlar: ra’nodoshlar, daraxt, buta va oʻtlar, Steam metodi, AR/VR texnologiyalari, vizual laboratoriya, 
interaktiv metodlar. 
 

USE OF MODERN INTERACTIVE METHODS IN TEACHING THE ROSACEAE 
FAMILY IN SCHOOL LESSONS 
 
Azizova Mohiniso Akmalovna, 
Bukhara State Pedagogical Institute 
Bukhara, Uzbekistan 
 
G‘ulomova Sevara Sirojiddinovna 
Bukhara State Pedagogical Institute 
Bukhara, Uzbekistan 

 
Annotation This thesis presents the use of modern methods in teaching the Rosaceae family to 6th grade students 
in school lessons. It also provides information about the Rosaceae family and discusses the effectiveness of STEAM 
and AR\VR technologies in explaining representatives of this family (strawberries and daisies) to students. It is 
shown that visual observation of the morphological and anatomical structure of plants using AR/VR technologies 
and modern interactive methods in teaching botany have increased students' interest in this subject. It is 
emphasized that the use of modern interactive methods is important in improving the quality of education. 
 
Keywords: rosaceae, trees, shrubs and herbaceous plants, STEAM method, AR/VR technologies, virtual (visual) 
laboratory, interactive methods. 

 

DOI: https://doi.org/10.47390/ydif-y2026v2i2/n56  

 

Ra’nodoshlar (Rosaceae)- ushbu oila vakillari atirguldoshlar deb ham ataladi. 

Ra‘nodoshlar ikki urug‘pallali oʻsimliklar bo‘limiga kiradi. Ushbu oila vakillarining hayotiy 

shakllari daraxt, buta va oʻtlardan iborat. [6 B.27.]. Barglari poyada ketma – ket joylashgan. 

Gullari toʻgʻri, asosan, ikki jinsli, yakka yoki koʻpincha toʻpgulda oʻrnashgan. Changchisi koʻp; 

meva barglari bitta va koʻp boʻladi. Baʼzi madaniy raʼnodoshlarda mevalari urug‘siz tuzilgan. 

https://konferensiyalar.com/index.php/yd
https://doi.org/10.47390/ydif-y2026v2i2/n56

100 ga yaqin turkumi (3000 dan ortiq turi) bor. Butun yer sharida tarqalgan bo‘lib hisoblanadi. 

Asosan, Shimoliy yarimsharning mo‘tadil va subtropik hududlarida tarqalgan. Oʻzbekistonda 

38 turkumga mansub 266 turi o‘sadi. Raʼnodoshlar oilasi koʻpincha quyidagi kenja oilalar: 

tobulg‘idoshchalar (mevasi — koʻp poʻstli); olmadoshchalar (mevasi — olma); 

atirguldoshchalar (mevasi — koʻp koʻsakcha); olxoʻridoshchalar (mevasi — danakcha)ga 

boʻlinadi. Raʼnodoshlarga mevali (olma, nok, behi, olcha, olvoli gilos, olxoʻri, oʻrik,shaftoli va 

boshqalar), rezavor mevali (malina, qulupnay, maymunjon va boshqalar), manzarali (atirgul, 

tobulgʻi va boshqalar) oʻsimliklar kiradi.[6 B.67.]. Ushbu oila vakillarini tushuntirishda quyidagi 

interaktiv metodlardan foydalanish haqida tanishamiz. Biz Kogon shahar 3 - maktabning 6 - 

sinf o‘quvchilarga ushbu oila vakillarini tushuntirishda quyidagi interaktiv metodlardan 

foydalandik. 

STEAM-real hayot talablaridan kelib chiqqan holda akademik ilmiy-texnikaviy 

konsepsiya doirasida integratsiyalashgan holda o‘qitishdir. Bu ta’lim tizimi yangicha metodika 

va ishlanmalarga boy bo‘lgan tizim. Bu tizim bilan o‘quvchilarimizni texnologiyalar bilan 

hamnafas bo‘lgan holda tarbiyalash, qiziqtirishini texnolgiya, muhandislik, san’at, matematika 

fanlari bilan birga uyg‘un holatda o‘qitishni takomillashtirishdir. Umumiy o‘rta ta’lim 

maktablarining. o‘quvchilarda tanqidiy fikrlash, muammolarni hal qilish va jamoada ishlashni 

o‘z ichiga olgan muhim o‘tkaziladigan ko‘nikmalarni o‘rgatadi.[2 B.45.]. Ushbu ko‘nikmalar turli 

kasblarga va hayotlari davomida qo‘lanishi mumkin. STEAM darajasini o‘rganish 

o‘quvchilarning ogir ish yuklamasini boshqarish va motivatsiyasini saqlab qolish qobilyatlarini 

ham namoyon etadi. [3:B.47.]. 

Steam metodi. STEAM (Science, Technology, Engineering, Arts, Mathematics) taʼlimdagi 

integratsiyalashgan yondashuv boʻlib, fan, texnologiya, muhandislik, sanʼat va matematikani bir 

butun sifatida oʻqitishga qaratilgan, oʻquvchilarda real dunyo muammolarini hal qilish, tanqidiy 

fikrlash va ijodkorlikni rivojlantiradi. [5:B.67]. Bu metod fanlarni alohida emas, balki bir-biriga 

bogʻlab oʻrgatish orqali oʻquvchilarning bilimlarni chuqurroq oʻzlashtirishiga yordam berdi. 

Masalan, qulupnay (Fragaria) ko‘p yillik o‘tsimon o‘simlik hisoblanadi va asosan mevasi uchun 

yetishtiriladi. Uni o‘qitishda STEAM metodidan foydalanish orqali o‘quvchilarning bilimlarini 

real hayotiy jarayonlar bilan birgalikda yaxshiroq tushunish imkoniyatini beradi. STEAM 

metodining Science bo‘limi orqali o‘quvchilar qulupnay o‘simligining morfologiyasi hamda 

fiziologiyasi, vegetativ organlari va mevasi haqida ma’lumotga ega bo‘ladi. Technology 

bo‘limida esa o‘simlikning ko‘rinishini istalgan vaqtda hamda o‘simlikning rivojlanish 

bosqichlarini bir vaqtning o‘zida vizual tarzda tomosha qilishlari mumkin. Engineering bo‘limi 

asosida qulupnay o‘simligini yetishtirish uchun issiqxonalar va tomchilatib sug‘orish tizimni 

ishlab chiqishi va uning modelini yaratish o‘rgatiladi. Bu esa o‘quvchilarda loyihalash 

ko‘nikmalarini rivojlantiradi. Arts bo‘limi ham o‘z navbatida san’at elementlarini qo‘llash orqali 

bilimlarini mustahkamlab, darsni yanada qiziqarli tashkil etishga yordam berdi. Arts bo‘limini 

botanika darslarda qo‘llash orqali o‘quvchilarda tabiatga nisbatan estetik munosabatni 

shakllantiradi, ularning ekologik madaniyatini ham oshiradi. STEAM metodida Mathematics 

bo‘limi qulupnay o‘simligini rivojlanish bosqichida o‘sish tezligi, barglar soni, mevasining 

massasi miqdorini o‘lchaydilar. Olingan ma’lumotalarga tayanib, jadval tuzib, o‘sish foizi va 

meva massasi tahlil qilinadi. Bu esa, 1 tup qulupnaydan olinadigan o‘rtacha hosil miqdori 

hisoblab chiqiladi hamda uni ekin maydoniga nisbatan hosildorlik ko‘rsatkichlari aniqlashga 

yordam beradi. 

Natijada, STEAM metodi botanika fanini o‘qitishda fanlararo bog‘liqlikni ta’minlab, 

o‘quvchilarni mustaqil hamda tanqidiy fikrlashiga yordam beradi. Ushbu metod orqali tashkil 

qilingan darslarga o‘quvchilar qiziqishi yanada ortdi, ularning keyingi faoliyatlarida muhim 

ahamiyat kasb etadi. 

AR/VR texnologiyalari. VR (Virtual Reality - Virtual Haqiqat) va AR (Augmented Reality 

- Kengaytirilgan Haqiqat) texnologiyalari real dunyoni raqamli elementlar bilan boyitadi yoki 

foydalanuvchini butunlay virtual dunyoga olib kiradi. VR to‘liq immersiv (chuqur cho‘mish) 

tajriba yaratsa, AR real muhitga raqamli ma’lumotlarni qo‘shadi. Ushbu texnologiyalar 

yordamida o‘quvchilar real obyektlarni virtual dunyo bilan birgalikda o‘rganish imkoniyatiga 

ega bo‘ladilar. 

AR texnologiyasi real o‘simlikni kuzatish bilan barglar, gullar hamda poyani tuzilishini 

3D modellarida vizual tarzda ko‘rishlari mumkin. Masalan, na’matak bargining hujayraviy 

tuzilishini, anatomiyasini aniq tushunish mumkin. Bunda murakkab biologik jarayonlarni oson 

o‘zlashtirishga yozdam beradi. 

VR texnologiyasi esa virtual laboratoriyaga bilan ishlashga qo‘l keladi va na’matak 

o‘simligini o‘sish va rivojlanish bosqichlarini bir necha daqiqalar ichida kuzatishga imkon 

beradi. Virtual muhitda o‘quvchi na’matakni sug‘orish, ekologik omillarning o‘simlikka ta’sirini 

sinab ko‘rish orqali vizual laboratoriyada xavfsiz va takrorlab ko‘rish imkoni bo‘lgan 

tajribalarni amalga oshiradi. 

Xulosa o‘rnida aytib o‘tish joizki, botanika fani maktab darslarida ra’nodoshlar 

(Rosaceae) oilasini o‘qitishda STEAM hamda AR/VR texnologiyalardan foydalanish o‘quvchini 

faqatgina ushbu darsga qiziqishini orttiribgina qolmasdan, botanika fanini fanlararo uzviy 

bog‘liqlikni ta’minlaydi.[2:B.87]. STEAM-o‘quvchilarda ta’lim jamoada ishlash, muammolarni 

hal qilish, ijodkorlik va ijodiy fikrlash, tanqidiy tahlil, tashabbuskorlik, muloqot va matematik 

savodxonlik kabi ko‘nikmalarini rivojlantiradi.[3:B.48]. Zamonaviy metodlardan foydalanish 

an’anaviy dars metodlaridan foydalanishga nisbatan o‘quvchilarning o‘zlashtirish ko‘rsatkichi 

yuqori bo‘ladi.[4:B.40]. Chunki yuqoridagi metodlarda olib borilgan darslarda o‘quvchilar 

nazariy o‘rgangan bilimlarni amaliyotda qo‘llab yanada mustahkamlaydi.  

